
Diolaim Astralach

Sa bhliain 1963 foilsiodh The Wearing of the Green, cnuasach de bhéaloideas, de litriocht, d’fhinscéalaiocht agus
d’amhréin na nEireannach san Astréil. ' Bill Wannan a chuir in eagar é agus is leabhar an-suimitil fés é. Ni raibh
Wannan réshasta leis na hiarrachtai a rinneadh roimhe sin.

I therefore felt that for the general reader in this day and age the achievement of Irish migrants in
Australia could best be illustrated by choosing a number of representative people — great and humble,
illustrious and notorious, - and showing them in close-up, so to speak, using their own speech or writings
wherever possible. In addition, I have supplemented these portraits and confessions with a considerable
number of ballads and folk-yarns; and I have sought in Australian literature for poems, short stories and
narratives which seemed to me to throw some light on the ways that in which Irish men and women have
adapted themselves to their new land and how they have tended to look on the land they left.”

Tugann sé léargas leathan ar shaol na nEireannach, idir uasal agus iseal, ach nil tagairt ar bith don Ghaeilge ann,
cé gur chainteoiri Gaeilge iad formhér na ngnéth-Eireannach a bhain an Astrail amach. Nior tuigeadh sna
seascaidi cén tabhacht a bhi leis an nGaeilge mar theanga inimirceach, agus ni raibh taighde déanta ar stair na
teanga san Astrail. Ta toradh an taighde sin le fail anois, go hairithe in Hidden Ireland in Victoria, saothar le Val
Noone.’

Ni mér a admhail gur gann iad na hiarsmai a d’fhag an Ghaeilge san Astrail 6 thaobh na staire de: roinnt bheag
ldmhscribhinni, roinnt bheag inscribhinni, beagan béaloidis. Ba dheas an rud é (d4 mb’fhéidir) diolaim a chur i
dtoll a chéile: amhrain, scéalta, seanfhocail. Is é an deacracht ata ann nar tugadh iarracht ar bith ar a leithéid a
bhailit1 anseo nuair ba threise a bhi an Ghaeilge in New South Wales agus in Victoria, i seascaidi agus i seachto6idi
an 190 haois; ach niorbh é sin ré mhér na mbailitheoir{ in Eirinn féin. Sna néchaidi a chuathas i mbun oibre i
geeart ansitd, timpeall an ama a bunaiodh Conradh na Gaeilge. D’fhéadfai é a dhéanamh san Astrail chomh
déanach le fichidi an 201 haois, ach nior rith sé le haon duine gurbh fhiti dul chun cainte leis na seandaoine.

An t-dbhar a raibh fail ag Wannan air i mBéarla ar éigean ata a leithéid le fail i nGaeilge san Astrdil — cuimhni
cinn, cuntais staire, véarsaiocht, bailéid agus scéalta. Nil teacht ar dhialanna na ar litreacha i nGaeilge ach oiread.
Mas mian linn léargas a fhail, mar sin, ar intinn na gcainteoiri Gaeilge, caithfimid a bheith i dtaobh lenar bailiodh
in Firinn lena linn. Léiriti indireach é: ach sin cndmh agus cuirimis feoil air. Ba mhér an chabhair chuige
trachtaireacht chruinn a bheith in éineacht leis.

Déanfar an scéal seo a phlé aris sa chéad eagran eile.

! The Wearing of the Green: The lore, literature, legend and balladry of the Irish in Australia. Edited by Bill Wannan. Landsdowne 1963.
? Ibid., Ich xiv.
3 Noone, Val. Hidden Ireland in Victoria. Ballarat Heritage Services 2012.




Mar léirit ar a nduradh thuas, seo scéal traidisiinta as Sgeuluidheacht Chiiige Mumhan (1895). Padraig Ua
Laoghaire (1870-1896) a bhailigh é: cainteoir dtchais agus scolaire éirimitil a rugadh sna hinsi i mBéara i
gContae Chorcai. Dealraionn sé gurb é An Gaodhal, iris Meiriceanach, a mhuscail a shuim i saothri na Gaeilge.
(Féach http://www.ainm.ie/Bio.aspx?ID=0086.)

Ta roinnt de théamai coitianta na scéalaiochta le fail anseo. Nil teorainn idir an saol nadurtha agus an saol
daonna (mas ceadmhach a leithéid d’idirdhealti a dhéanamh): guth na crionnachta agus na draiochta ata ag na
préachain, guth a thagann as an diamhair ata istigh ionainn agus inar dtimpeall, agus ar fit éisteacht leis chun
fios ar mbealaigh a fhail. T4 dea-chombhairle ann agus neamhthrdcaire: imritear dioltas ar an duine mioscaiseach.
Ta sé le tuiscint as an scéal go bhfuil dli ann arb é dli an naddir sa chiall is leithne é: moraltacht nach mbaineann
le teagasc Chriost.

Pé daoine a thug an t-abhar seo do Phadraig Ua Laoghaire leagadh slat na heagarthdireachta sular foilsiodh é:

Do 1éigh Seaghan O hOgéain na fromhtha dom agus bhi comh maith agus na focail agus na raidhte ba
dhoéigh leis bheith do-thuigthe do'n léightheoir coitchionn do chur i n-ill dom.

Ni dhéanann sé na scéalaithe a ainmniti, cé nach bhfuil aon amhras ann na gur bailiodh na scéalta i measc a
mhuintire féin. Agus scéalta breatha iad, go hairithe an ceann ata le fail anseo.

Coiriodh an litriti agus rinneadh roinnt mionathruithe eile de réir na cantina chun an téacs a dhéanamh nios
soléite don 1éitheoir ata anois ann. T4 trascriobh den bhunleagan le fail mar a leanas:

http://research.dho.ie/fng/index.php?fng_file=M170.TXT&fng_function=1 Acadamh Rioga na hEireann
Na Tri Préachain.

Do bhi triar buachailli comharsan gan 6r gan airgead gan talamh gan treo, gan aon tsaibhreas eile ach saol
gadhair agus slainte an bhradain. Do chuadar a dtritir don domhan thoir, agus deintear fir feadhma diobh i n-
armail ri airithe. Fear socair soilbhir teilgeach tarraigeach4 b'ea ceann acu, acht i dtaoibh na beirte eile, do
raghaidis tri poll trathaire ar bhraon biotdille, né bhainfidis an tsrén don aibhirseoir da dteang6dh sé° leo i
dtroid. D'fhanadar le cois an ri seo go ceann seacht mblian.

"Imeod abhaile amaireach," arsan fear socair leis an mbeirt eile.

"Raghaimidne led' chois," arsan beirt eile.

"Cad dob 4il libhse abhaile" ar seisean, "agus gan pingin 'n bhur bp6ca?"

"O b'fhéidir na fuilimid comh dealbh agus is d6igh leat," arsa ceann den bheirt.

An 14 arna mhaireach d'imiodar a dtriar leo, agus do ghaibh orthu féin triall da mbaile dtchais. Do bhiodar ag
dul 6 dhathaigh go duthaigh go dtarlaigh coill mhér uaigneach orthu trinar chaitheachtain déibh gabhail.® Agus
iad ina coimhleathan” rug an bheirt ar an bhfear socair agus do cheangail le cérdaibh caola cndibe de chrann é,
agus do bhain na suile as; do phioc a raibh d'airgead aige uaidh, do scaoileadar ansan ¢, thug a mbéthar orthu,
agus d'fhag seisean mar a raibh aige i gcosair chrd.

D'fhan sé mar sin go ceann tri la. Ansan do thuirling tri préachain ar chrann taobh leis. Do bhi a mheabhair aige

fés. Do thosnaiodar ag caint le na chéile; agus b'fhéidir leis-sean a gcaint agus caint gach éin sa domhan do
thuiscint.

* Tarraigeach = tarraingeach: gan an-chaitheamh a thabhairt ar rud
> D& dteang6dh sé — dd dteagmhédh sé

® Trinar chaitheachtain déibh gébhéil — a geaithfidis gdbhdil trithi

7 Ina coimhleathan — ina ldr




"Nar shocair shasta bheadh an duine da mbeadh mo chuid feasa-sa aige," arsan chéad phréachan leis an mbeirt
eile.

"Conas san?" ar siadsan.

"Mar is eol domhsa," ar seisean. "da mb'fhéidir leis an bhfear ar baineadh na stile as iad d'thail - agus taid le hais
buin crainn in aice leis - a lamha a chuimilt don drtcht, agus na stile chur 'na n-ait aris do bheidis chomh
maith agus do bhiodar riamh."

"Nar shocair shasta don duine da mbeadh mo chuid feasa-sa aige?" ars an tarna préachan leis an mbeirt eile.
"Conas san?" ar siadsan.

"Na fuil sé," ar seisean, "ag dul de dhochttiribh an domhain inion ri na haite seo a leigheas, agus luibh agus fas
direach donn mar a bhfuil na stile, dhéanfadh 1 a leigheas i leathndimeat, acht i do bhaint agus do bheiriti, agus
an t-uisge ina mbeireofai i a thabhairt di le n-6l; ansan do bheadh si chomh maith faoi shaol agus faoi shlinte
agus do bhi riamh roimhe sin."

"Nar shocair shasta don duine da mbeadh mo chuid feasa-sa aige?" ars an trit1 préachan leis an mbeirt eile.

"Mar," ar seisean, "ta ri na hdite seo chun ardchathair a riochta a thréigean, do bhri go bhfuil easpa uisce ag cur
uirthi. D4 gcuirf{ poll mér sa gearraig chiardhuibh atd ag an gceann thoir den chathair do scéithfeadh® uisce go
leor do sheacht gcathrachaibh aisti."

Ansan d'imigh na tri préachain leo. Do chuartaigh seisean; do fuair sé a shtile, do chuimil a lamha don drtcht,
do chuir na suile ina n-dit aris, agus lomlaithreach do bhi a radharc aige chomh maith agus do bhi aon 1a riamh,
né b'fhéidir niachan nios fearr. Do fuair sé an luibh leis,” do chuir ina phéca 1, agus thug a bhéthar air gur shroich
sé cuirt ri na haite sin. Nuair a thainic go ruig geata na ctirte, do bhuail agus d'iarr cead € a ligean isteach.

"Cad ta uait?" arsan geatoir.

"Inion an ri d'theiscint chun 1 do leigheas," ar seisean.

"Tar isteach," ars an geatoir, "mas maith leat do cheann do bheith caite dhiot."

"Do baineadh na stile cheana asam," ar seisean," agus da dheasca sin ni bheadh ionadh orm da mbainti an ceann
anois diom."

"Isteach leat mar sin," arsan geatdir.
Laistigh den gheata bhi na céadta blaosc.

"Cad é an mi-adh a shaothraigh na blaosca so san ait seo," ar seisean, "né cad dob ail leo ann in aon chor?"
"Sin cinn na ndochttiri," arsan fear eile. "nar éirigh leo inion an ri a leigheas; agus is géarr go mbeidh do
cheannsa ina cheann ina measc, ma théann diot, agus is docha gur dha chéile sibh."

Nior lagaigh sin misneach an dochttira. Do chuaigh sé os comhair an 11, agus duirt gur theastaigh uaidh a inion
d'fheiscint go leigheasfai 1.

"Is beag an bhri dhuit a bheith 1éi," ars an ri, "agus go ndeachaidh san, de ghniomh go deo de dhochttiribh
cheana; do gheobhairse do thoil amh; acht mura rithfidh leat bainfear an ceann 6n gcolainn diot mar do deineadh
le cach eile, romhat."

® Do scéithfeadh - sceithfeadh

9 Leis — freisin, chomh maith




"Taim sasta," ars an dochttir agus d'osclaiodh doras sheomra inion an ri dhé. Do bhi si ina lui ina leaba, beag
nach le béalaibh bais. D'ordaigh sé an ait d'fhagaint faoi féin, agus fagadh. Do thég sé amach an luibh ansan, do
bheirigh 1, agus thug tarrac na té'° uirthi, agus ansan thug cuid den uisce ina mbeiriodh { don mhnaoi bhreoite.
Ni ttiisce a bhi dlta aice na bhi si ina san-rith aris, agus do chuaigh go ruig a hathair, agus go deimhin ni mé an t-
athas do bhi uirthi féin na airsean. Do ghlaoigh sé an dochtuir chuige laithreach bonn, agus duirt -

"Thabharfainn duit m'inion anois i gcleamhnas ach do gheobhadh sibh bés d'easpa uisce sa gcathair seo."

An la arna mhaireach do chuaigh inion an ri agus an dochttir ag aeraiocht déibh féin i gcairt an ri. Do
thiomaineadar le6 go ruig an ceann thoir don chathair; do chonaic an dochtuir carraig chiardhubh an-mhér ard
ann.

"Taim landeimhneach," ar seisean le hinin an ri, "go bhfuil uisce go leor don chathair i gcoimhleathan na carraige
sin da mbrisfi i, né poll mor do chur inti, agus do thiocfadh an t-uisce aisti ansan.”

Do fuair inion an ri fiche fear de ’chapagoin,11 agus do thosnaiodar ag léasadh na carraige go lom lufar laidir gur
phléasc si i ndeireadh na dala. Ansan do streall”? an t-uisce amach; do scéith agus do leath ar fuaid na haite, ar
chuma go ndeachaidh isteach i dtithibh na cathrach. Thug an ri a inion ansan don dochttir, agus do pésadh iad,
agus dob fhit é 1.

I gceann bhliana d'éis” an phosta, do bhi seisean 1a ag siul leis féin nuair cé bhuailfeadh ina threo ach an bheirt
bhithitiinach do bhain na stiile as. D'aithin seisean iadsan, acht nior b'é sin dala déibhsean. D'inis seisean ddibh,
afach, cérbh ¢é féin. Do bhi ionadh orthu conas do fuair sé inion an ri, agus nios moé na san nuair d'inis sé dhéibh
go raibh togha an radhairc aige. D'aithris sé dhoéibh a imeachta 6 thts deireadh. Ansan do bhiodar ag crith ina
gcraiceann le heagla go gcuirfeadh sé togaint orthu, agus go gcrochfai iad leis an mbeart bréan d'imriodar air,
acht duirt seisean leo gan aon rud do bheith orthu ina thaobh san, mar leis féin de, mar gur mhaitheas agus ni
diobhail do thainig as dé féin.

"T4 sé chomh maith dhainne leis," ar siadsan, "dul agus sinn féin do cheangal do chrann, agus b'fhéidir le Dia go
n-ineosadh na préachain chéanna dhuinne, né préachain éigin - ba chuma linn mar leis sin de ca bhfaighimis
inion ri le pésadh.”

D'imiodar orthu ansan agus do chuadar faoi dhéin na haite mar phiocadar na stile as an bhfear eile agus do
cheanglaiodar iad féin féin do dha chrann. Ba ghearr déibh ann gur thuirling tri préachain ar chrann taobh leo.

"Bliain an taca so bhiomair ar dtritr anso cheana," arsa preachan leis an mbeirt eile, "bhi fear ag éisteacht linn an
uair sin, rug leis a nddramair, agus ta sé go lan laidir anois. Ta beirt eile tagtha aris ambh, le stil go bhfaighidis
rud éigin do bharr ar gcainte.”

"Sea, mas ea; beidh sdsamh againne araon as an mbeirt seo laithreach, agus bainfimid a suile astu," agus arna ra

san doibh do léimeadar anuas agus seo ag gobadh stl an dha bheithitinach iad gur phiocadar amach astu iad. Do
ghreadadar leo ansan, agus do fuair na bithitinaigh bas sa choill de ghorta agus de ghatar.

Caith suil ar Turas Hiticéara, sraith de chuid TG4 ar thuras a rinne hticéir mor timpeall na hEireann, as sin go dti
Oilean Mhanann agus ar aghaidh go dti Albain. Nil si r6-éadrom na réthrom: se6 taitneamhach.

Féach http://www.tg4.ie/en/tg4-player.html - Turas Hiicéara.

Agus mas téarmai seoltdireachta i nGaeilge ata uait, féach http://ga.wikipedia.org/wiki/Téarmai_seoltdireachta.

IR R R
Saighditiri gan iomra

Sa Dara Cogadh Domhanda chuaigh 50,000 Eireannach ar a laghad i bhférsai armtha na Breataine; thainig
timpeall 12,000 fear abhaile agus 5,000 duine ina measc a thréig Oglaigh na hEireann chun dul ag troid thar lear.
Cuireadh iad sitd ar dhuliosta: bhi sé an-deacair acu post a fthail agus ceileadh pinsean orthu. Ni dairt an chuid
eile faic faoin gcogadh ar eagla go dtarraingeofai mi-rin na gcomharsan orthu.

Bhi cinsireacht an-dian ar bun in Eirinn i rith an chogaidh; léiti feasachain én d4 thaobh ar an raidié gan aon
scagadh a dhéanamh orthu, agus ni raibh failte ag an bpobal roimh na chéad tuairisci ar na campai bais (shil a
lan nach raibh iontu ach bolscaireacht Bhriotanach). Ni raibh ag dé na geirbe ag formhér an phobail ach an
chiondail. (Mas fior d’athshaighditir amhain, ni raibh t6gail a gcinn as an o6lachan ag a lan acu — sdlas
traidisitinta.) Ni cogadh a bhi ann ar aon chuma, dar leis na hEireannaigh: thugtai ‘an Eigeandéil’ air.

Bhi ctiiseanna airithe le dearcadh an phobail, go hairithe an chuimhne a bhi acu ar na Duachroénaigh agus eile
timpeall fiche bliain roimhe sin. Bhi siad sasta ligean do Shasana an féd a sheasamh leis féin. Ba é bunt an
tSaorstait séala an phardisteachais, agus neartaiodh € sin le teacht an chogaidh. Bhi na ceannairi nios ciallmhaire
(cé go raibh roinnt polaiteoiri Eireannacha batil leis na Gearmanaigh): bhi a fhios acu go gcaithfidis réiteach
éigin a dhéanamh leis na Briotanaigh, cé go gcuirfeadh sin an neodracht as a riocht.

Ceadaiodh don Bhreatain feidhm a bhaint as cuid den aerspas Eireannach; thugtai eolas meitéareolaioch agus
faisnéis faoi fhomhuiredin Ghearmanacha don Bhreatain; imtheorannaiti baill de na férsai Gearmanacha agus
scaoilti saor baill de na férsai Comhghuailleacha; agus bhi Eire agus an Bhreatain sasta cinamh a thabhairt da
chéile da ndéanfadh an Ghearmain cuid de cheachtar den da thir a fhorghabhail. Agus mar a duirt meamram 6
lamh an Bhiochtinta Cranbourne, Ranai Stait na Breataine um Ghnéthai Tiarnas, bheadh cead ag Eireannaigh 6
Dheisceart Eireann dul i bhférsai na Breataine.

Ach na rudai a raibh Rialtas na hEireann sésta iad a phlé, bhi siad ag teacht salach ar aineolas agus ar
mhithuiscint an phobail. Dimheas a bhi acu sitd (né ag a bhformhor) ar aon duine a chuaigh ag troid ar son an
tsean-namhaid. Ni deacair a thuiscint cén fath ar shil an rialtas narbh fhéidir an scéal a shoiléiri; agus bhi an
pobal an-sasta gur éirigh le hEirinn an cogadh a sheachaint.

Mar sin féin, chuaigh fir 6ga thar lear; iad ag troid sa Fhrainc, san Iodail, sa Ghearmain; cuid acu san Arm, cuid
eile san RAF. Ag teacht abhaile déibh ni bhfuair siad rompu ach an doicheall né an neamhshuim. San Astrail né
sa Bhreatain bhi spéis ag daoine i gcuspoéiri an chogaidh agus in eachtrai an bhférsai armtha; ach bhi
gnathdhaoine na hEireann scartha amach ¢ shruth mér na aimsire, iad sdinnithe i gcuan beag a staire féin.

Ta aitheantas a thabhairt de réir a chéile do na seansaighditiri. Foilsiodh leabhar faoin scéal - Returning Home,
saothar leis an staraf Bernard Kelly." Shocraigh an rialtas anuraidh ar ‘phardun’ a thabhairt déibh sitd a thréig
Oglaigh na hFEireann.

Ni mo an tsuim a bhi ag lucht na Gaeilge sa scéal nd mar a bhi ag aon dream eile. Gheofa corrthagairt in Comhar
(a bunaiodh sa bhliain 1942) don “saol corrach’ a bhi le féil lastall d’Eirinn, agus corrthagairt don rationing, ar nos
scéal grinn i geartin a thaispedin beirt Ghaeilgeoiri, Fainne cruinn ar dhuine acu agus Fainne mantach ar an
bhfear eile. ‘An féidir gur Fainne rationdilte é sin?’ a deir an chéad fhear, ag féachaint ar a chara. ‘Ni hea,” a deir an

" Kelly, Bernard. Returning Home: Irish Ex-Servicemen after the Second World War. Merrion 2012.




fear eile; “is amhlaidh nach raibh mé sasta i mo chroi go raibh mo chuid Gaeilge maith a dhéthain don Fhainne
iomlan.’"

Bhi, ar ndoigh, leithéidi Mhairtin Ui Chadhain (a bhi faoi ghlas i gCurrach Chill Dara) ann: chuir sé siad suim in
imeachtai an chogaidh, mar is 1éir 6na chuid litreacha.

Is aisteach an chaoi a bhfuil an cogadh ar an aimsir seo. Rinne na Sasanaigh rud éicint faoi dheireadh [i.e.
ag El Alamein] dh4 fhad go dti é... TA na Gearméanaigh, mheasfainn, saraithe sa Ruis. (26 Samhain 1942)"°

Chriochnaigh an cogadh faoi dheireadh agus thosaigh an imirce — scéal a thug Domhnall Mac Amhlaigh Iéargas
air i nGaeilge. Eisean a thug cuntas greannmhar freisin ar ré na hEigeandala in Saol Saighditira. Taimid ag fanacht
fos lena leithéid de 1éargas i nGaeilge ar shaol na saighditiiri tid a sheas an f6d thar lear.

IR R R
Aduaidh

Os cionn tri bliana 6 shin a chriochnaigh an cogadh in Sri Lanka idir an rialtas agus scartnaithe Tamalacha.
D’fhéadfai a ra gurb iad an tUachtaran Rajapaksa agus a mhuintir is mé a bhain tairbhe as agus iad ag cruinnit
cumhachta 6 shin. Ta taobh dorcha ar an scéal - iriseoiri 4 bhfuadach, camastail, polaiteoiri ag imirt lamh laidir
ar a chéile.

Cuid de sin is ea an t-aighneas idir an rialtas agus na ctirteanna. Rinnead tdinseamh ar Shirani Bandaranayake,
Priomh-Bhreitheamh na Ctirte Uachtarai, tdinseamh ar dhitltaigh an chuirt féin do6 (féach An Liiibin, 20 Eandir
2013); briseadh an Banuasal Bandaranayake mar sin féin agus ceapadh Mohan Peiris ina hait, rud a tharraing
fearg a lan dlioddiri notdilte. Deir an t-iarPhriomh-Bhreitheamh go bhfuil eagla a n-anama uirthi féin agus ar a
teaghlach — tuairim nach mbeadh gan bhunts agus an tir mar ata si faoi lathair.

Ina theannta sin, ceist bheo fogair fos is ea scéal na dTamalach, dream a bhfuil a bhformhér le fail in
oirthuaisceart na tire — an limistéar is boichte. Scéal é a d’fhag a rian ar thiortha eile: sa bhliain 2012 thainig os
cionn sé mhile lucht iarrtha tearmainn thar farraige anall 6 Shri Lanka go dti an Astrail. Tamalaigh ba ea a
bhformhér mér, agus ba It go moér an lion daoine a thainig ar an ddigh sin 6 thiortha eile: 3,850 duine 6n
Afganastain, 2,499 duine ¢ Iarain agus 1,099 duine 6n bPacastain.

Cuireadh na milte duine chun campai coinneala in Sri Lanka i ndiaidh an chogaidh, agus b’fhéidir go mbeadh
cuid acu ag déanamh ar an gcdsta anois ag iarraidh éala on tir. B'fhéidir, freisin, gur cuimhin le daoine gur
aithniodh a lan Tamalach cheana mar dhideanaithe, scéal a bheadh a insint fés ag na smuigléiri daoine. T4 rialtas
na hAstraile i bhfad nios déine anois ar na dideanaithe ad, ach is fearr le daoine gan cuimhneamh air sin agus
deis acu éalt.

Ta ctiiseanna difritla leis an bhfonn sin. Ta tuaisceart na tire faoi smacht an Airm, ta daoine a bhfuadach agus nil
suil le hathrach bisigh. Ta bochtanas ann agus is deacair do dhaoine dul chun cinn: is glas iad na cnoic i bhfad
uainn. Ni moér an fhailte ata roimh na Tamalaigh 4d san India (cé go bhfuil na Tamalaigh ar cheann de phobail
laidre na tire tid) agus t4 doicheall roimh lucht iarrtha tearmainn i dtiortha eile den Aise. Ach ni hé sin an clt ata
ar an Astrail f6s, agus leanfaidh na dideanaithe orthu ag teacht n6 go dtiocfaidh feabhas ar an ngeilleagar agus ar
chearta daonna in Sri Lanka féin.

Féach

* http://www.radioaustralia.net.au/international/radio/program/asia-pacific/sri-lanka-swears-in-controversial-
new-chief-justice/1074108

*“Why do asylum boats keep coming from Sri Lanka?” Naomi Selvaratnam, 26 Nollaig 2012, SBS Radio

1> Comhar, Bealtaine 1942.
'8 As an nGéibhinn. Sdirséal & Dill, 1973, Ich 114.




Sceireanna coiréil: scéal maith agus drochscéal

An dea-scéala: d’ainneoin théamh agus aiciditt an aigéin, an iomarca iascaireachta agus lorg an truaillithe,
mairfidh cuid de na sceireanna coiréil agus iad a gcur féin in oiritiint don saol nua de réir mar is ga.

An drochscéala: tiocfaidh laghdu uafasach ar an méid sceireanna coiréil atd anois ann. Toégaimis an Mhorsceir
Bhacainneach mar shampla, i bhfianaise tuarascala a d’fhoilsigh an Australian Institute of Marine Science agus
Ollscoil Wollongong in Proceedings of the National Academy of Sciences. Ta an Mhorsceir 4 bant de réir a chéile mar
a lan sceireanna eile ar fud an domhain, rud a thiteann amach nuair a dibritear na halgae ata ina gcénai ann agus
iad ag crutht cotht le cinamh sholas na gréine. Iadsan is bun leis na dathacha iontacha a mheallann na turasoiri,
ach is deacair déibh téamh agus truailliti a fhulaingt.

Rinne athbhreithnit ar 2,258 suirbhé de 214 sceir i limistéar na Morsceire Bacainni agus rinneadh amach gur
laghdaigh an mhuine coiréil 6 28% go 13.8% 6 na hochtdidi i leith agus gur tharla an triti cuid den laghdt sin én
mbliain 1998 amach. Stoirmeacha trépaiceacha ba chuis le 48% den laghdd; croséga mara spionchorénacha agus
banu coiréil ba chuis le 42% agus 10% de faoi seach.

B’théidir go bhféadfai srian a chur leis na croséga. Ta siad beo ar phlanctoin, organaigh a mhaireann ar an gcotht
ata le fail i least agus i dtruailliti eile a thagann anuas 6n tir. D4 nglanfai an t-uisce thiocfadh méadu beagnach
1% in aghaidh na bliana ar an muine coiréil.

Nil sa Mhorsceir ach limistéar coiréil amhain. Ta na crosoga le fail ar sceireanna eile agus iad ag led an choiréil.
Tagann an truaillitt anuas le sruth agus dorchaitear an t-uisce, agus tagann an deascadh freisin de bharr leagan
na gcrann agus scaoileadh na hithreach. Tagann na galracha; tagann na hanfai (ar measade iad de bharr
fhorthéamh an domhain); caitheann iascairi pléascain isteach ar son na creiche agus maraitear an t-iasc a
choinnionn srian le feamainn agus le halgae.

Is dona iad na rudai seo, ach is é téamh an aigéin an fhadhb is mé. Imionn na halgae 6n gcoiréal; aiciditear an
fharraige nuair a leann dé-oscsaid charboin san fharraige, rud a lagaionn na hiain charbonaite agus a dhéanann
diobhail do chnamha aoil an choiréil. Ma thagann méadu tri chéim no ceithre chéim eile ar an meadnteocht faoi
dheireadh na haoise seo scriosfar an chuid is mé den choiréal: beidh an fuilleach ina chomhartha ar ré nua i stair
nadurtha an domhain seo.

Féach
* http://www.bbc.com/future/story/20130110-will-we-lose-all-our-coral-reefs

* http://worldnews.nbcnews.com/_news/2012/10/01/14152900-great-barrier-reef-coral-seeing-major-decline-

scientists-report?lite

Tri Phréachan

Seo scéal traidisitunta as Sgeuluidheacht Chiiige Mumhan (1895). Padraig Ua Laoghaire (1870-1896) a
bhailigh é: cainteoir diichais agus scolaire éirimitil a rugadh i gContae Chorcai.

Na Tri Préachain.
Bhi tritr buachailli gan 6r gan airgead ann. Chuaigh siad go dti an domhan thoir agus chuaigh in
arm ri airithe. Bhi siad ann go ceann seacht mbliana. Bhi duine acu socair agus soilbhir, ach bhi an
beirt eile fidin agus tugtha don 61.

Duirt an fear socair go rachadh sé abhaile. Duirt an bheirt eile go rachaidis leis.

Thainig siad go dti coill mhér uaigneach. Rug an bheirt ar an bhfear socair; cheangail siad de chrann
¢'” agus bhain na suile as; ansin ghoid siad a chuid airgid agus scaoil siad é.

D'than sé mar sin go ceann tri la. Ansin thuirling tri phréachan ar chrann in aice leis.
Duirt an chéad phréachan:

‘D4 mb'fhéidir leis an bhfear sin a lamha a chuimilt den drucht'® agus na suile chur ina n-ait aris,
bheidis chomh maith agus a bhi riamh.’

Duirt an dara préachan:

‘Ta ag teip ar dhochtiiri an domhain inion ri na haite seo a leigheas; ach ta luibh anseo, agus da
ndéanfadh sé an luibh sin a bheiritl agus an t-uisce a thabhairt d’inion an ri, bheadh si chomh maith
agus a bhi riamh roimhe sin.’

Duirt an trit préachan:

‘Ta ri na haite seo chun priomhchathair a riochta'® a thréigean toisc go bhfuil easpa uisce uirthi. Da
gcuirfi poll moér sa charraig ata ag an gceann thoir den chathair, sceithfeadh uisce aisti.’

Ansin d'imigh na tri phréachan. Fuair an fear socair a shtuile, chuimil a lamha den dracht, do chuir
na suile ina n-ait aris, agus bhi a radharc aige chomh maith agus a bhi aon la riamh. Fuair sé an
luibh agus thug a bhoéthar air gur shroich sé cuirt ri na haite sin.

‘Cad ta uait?’ a duirt an geatéir.”

Inion an ri a fheiceail chun i a leigheas," a duirt an fear socair.

Isteach leat mar sin,’ a duirt an geatoir.

Laistigh den gheata bhi na céadta blaosc.?'

‘Sin cinn na ndochtuiri,” a dairt an geatéir, ‘nar éirigh leo inion an ri a leigheas.’

Nior lagaigh sin misneach an fhir shocair. Chuaigh sé os comhair an ri, agus duirt gur theastaigh
uaidh a inion a fheiceail chun go leigheasfadh sé i.

Osclaiodh doras sheomra inion an ri d6. Thug sé cuid d’uisce na luibhe beirithe di. Ni tuaisce a bhi sin
6lta aice na thainig si chuici féin.?> Ghlaoigh an ri an fear socair chuige agus duirt:

‘Thabharfainn duit m'inion anois i gcleamhnas, ach gheobhadh sibh bas d'easpa uisce.””

7 Cheangail siad de chrann é — they tied him to a tree

8 A ldmha a chuimilt den dricht — to wipe his hands with dew
% priomhchathair a riochta — the capital of his kingdom

2 Geatdir - gatekeeper

! Na céadta blaosc — hundreds of skulls

22 Thainig si chuici féin — she recovered

2 D’easpa uisce — for want of water




An 14 arna mhaireach chuaigh inion an ri agus an fear socair go dti an ceann thoir den chathair.
Chonaic siad carraig an-mhor ard ann. Duirt an fear socair gur cheart poll a chur inti. Rinneadh ¢é sin
agus steall an t-uisce amach. Thug an ri a inion ansin don fhear socair agus pésadh iad.

I gceann bliana bhi an fear socair la ag siul leis féin nuair cé bhuailfeadh ina threo ach an bheirt
bhithitinach a bhain na suile as. Bhi ionadh orthu conas a fuair sé inion an ri.

‘Ta sé chomh maith againne sinn féin a cheangal de chrann,’ a duirt siad, ‘ agus b'fhéidir go dtiocfadh
na préachain chéanna chugainn.’

Rinne siad é sin agus ba ghearr gur thuirling tri phréachan ar chrann ina aice leo.

‘Bhiomar anseo bliain 6 shin,” a duirt préachan amhain leis an mbeirt eile, "agus bhi fear ag éisteacht
linn. Ghlac sé a4r gcomhairle agus ta sé go lan laidir** anois. Ta beirt eile tagtha, afach, le suil go
bhfaighidis rud éigin de bharr ar gcainte."

‘Sea, mas ea,’ a duirt an bheirt eile. ‘Beidh sasamh againne araon as an mbeirt seo laithreach, agus
bainfimid a suile astu.’

Léim siad anuas agus phioc siad na suile as na bithitnaigh. D’imigh siad leo ansin, agus fuair na
bithitnaigh bas sa choill de ghorta agus de ghatar.

Aduaidh

Chriochnaigh an cogadh i Sri Lanka idir rialtas na tire agus scartinaithe®® Tamalacha os cionn tri
bliana 6 shin. Ba iad an tUachtaran Rajapaksa agus a mhuintir is mé6 a bhain tairbhe as agus iad ag
cruinniil cumhachta 6 shin. Ta taobh dorcha ar an scéal fés — iriseoiri & bhfuadach, camastail,
polaiteoiri ag imirt lamh 1aidir*® ar a chéile.

Cuid de sin is ea an t-aighneas idir an rialtas agus na cuairteanna. Rinnead tainseamh?®’ ar Shirani
Bandaranayake, Priomh-Bhreitheamh na Cuirte Uachtarai.”® Dhitltaigh an Chuirt Uachtarach don
tadinseamh, ach briseadh an Banuasal Bandaranayake mar sin féin agus ceapadh duine nua ina hait.
Rinne a lan dliodéiri nétailte agoid faoi sin.

Ina theannta sin, td na Tamalaigh mishasta. Is beag feabhas a thainig ar a saol, agus ta méran acu ag
fagail na tire. Sa bhliain 2012 thainig os cionn sé mhile lucht iarrtha tearmainn®® thar farraige anall 6
Shri Lanka go dti an Astrail, agus Tamalaigh ba ea a bhformhér mér.*® Ta tuaisceart na tire faoi
smacht an Airm agus ta daoine 4 bhfuadach. Ta bochtanas ann agus is fearr le daoine éalu uaidh.

B’fhéidir gur cuimhin leis na Tamalaigh gur aithniodh a lan Tamalach cheana mar dhideanaithe san
Astrail. Ta rialtas na hAstraile i bhfad nios déine®' anois ar na lucht iarrtha tearmainn a thagann ar
bord baid, ach ni chuimhnionn daoine in Sri Lanka air sin.

Leanfaidh na Tamalaigh orthu ag teacht né go dtiocfaidh feabhas ar an ngeilleagar agus ar chearta
daonna sa bhaile.

* Go lan l3idir — strong and healthy

 ScarUnaithe - separatists

%6 Lamh l3idir - violence

7 Tdinseamh - impeachment

8 priomh-Bhreitheamh na Cuirte Uachtarai — Chief Justice of the Supreme Court
? Lucht iarrtha tearmainn — asylum seekers

%0 A bhformhér mér — the great majority of them

1 Nios déine ar — harder/more severe on




